
Ajoqusernermik kingunerlutsitsineq pillugu apeqquteqaat 

aallaavigalugu oqallisissiatut siunnersuut  

 
 

(Inatsisartunut ilaasortaq Najaaraq Møller, Siumut) 
 

Qujanaq Apeqquteqaat aallaavigalugu saqqummiisumut. 

 

Kingunerluutit pillugit suliniutit nunatsinni suliuteqarfigineqartut assigiinngitsutigut 

ingerlasut takuneqarsinnaavoq, kiisalu piumassutsiminnik suliaqartut allaqarlutik 

taakkuupput aamma qujanaqisumik imaannaanngitsumik suliniuteqarnermikkut 

kivitseqataasut. 

 

Soorunami Inuit Ataqatigiinniit soqutigisaraarput suliniutit annertusartuarnissaat 

assigiinngitsumik ikiorsiisoqartuarnissaa, tassami inuit qanoq inissisimaneq 

apeqqutaalluni ikiorserneqarusuttarput. 

 

Tarnip pissussaannik ilisimasalinnik nunatsinni suli amigaateqartoqarnera oqaatsivut 

atorlugit miserratissaanngilaq, takkuali kingunerluutit pillugit suliaqarnerat 

annertuvoq, qujanartumillu pikkorissaanerit ingerlanneqartuarput inunnik sullissisut 

ilanngullugit, taakkua ingerlaannarnissaat pingaarteqarpoq. 

 

Kajumissuserli aallaavigalugu suliniuteqartut taakkuupput aamma isiginiagassaasut 

pikkorissaanikkut assigiinngitsutigut inerisaaqataanerput 

peqataatinneqarnerusariaqartut. 

 

Pingaaruteqartut ilagaat tarnip pissussaannik ilisimasallit atorluarsinnaasagut 

atorluarnissaat soorunami inuttut ikiorneqartussaalluni oqaatsit pingaaruteqartarput 

atornissaat, periarfissaliunneqartullu atorluarnissaat pingaartutut 

isiginiarneqartariaqartut ilagaat. 

 

Qaammarsaajuarniarnissaq pinngitsoorneqarsinnaanngilaq tassanngaannartumillu 

pisoqarsimatillugu ikiorsiigasuarsinnaaneq kommunit peqatigalugit ingerlattuarnisaa 



 

pingaaruteqarluinarluni, kiisalu Tusaannga ulloq unnuaq tamaat ammasarnera 

eqqaarusunnarpoq. 

 

Nunatsinni ikioqatigiittuarnissaq kingunerluutit pillugit pingaaruteqarpoq. 

 

Qujavugut oqallississiamut.  


